
СПЕЦЫФІКА АДЛЮСТРАВАННЯ РЭЧАІСНАСЦІ 
Ў ПАДЗЕЙНА-РАЗГОРНУТЫХ АПАВЯДАННЯХ 

ЯКУБА КОГІАСА 20 -  30-х гг.
Вылучаныя ў  навуковым арт икуле асаблівасці стыле- і формаўт варэння  

падзейна-разгорнут ы х апавяданняў Я. Коласа 20 — 30-х гг. X X  cm. бы лі абу- 
моўлены мастацкім мысленнем пісьменніка. Аднак, акрамя таго, знаходзі- 
ліся ў  залеж насці ад спецыфікі грамадскай свядомасці і дамінуючых ф ормаў  
яе мыслення: грамадска-палітычныя ўст аноўкі непазбежна ўплы валі на ха- 
ракт ар маст ацкага адлюстравання з ’я ў  рэчаіснасці, што прыводзіла альбо 
да трансфармацыі стылю і формы апавяданняў, альбо да змен ф ункций, якія  
выконваліся элементамі стылёвай і формаўтваральнай сістэмы ў  розныя гады.

Уводзіны
Вялікія гістарычныя змены, што адбываліся ў 20 -  30-я гг. XX ст., 

абумовілі кірунак далейшага развіцця духоўнай культуры беларусаў і 
літаратуры ў прыватнасці. Рэчаіснасць патрабавала ад пісьменнікаў болыд 
шырокага паказу падзей. Таму для “малой” прозы гэтага часу было

характэрным выкарыстанне падзейна-разгорнутага апавядання (Падра- 
бязная характарыстыка твораў названай жанравай мадыфікацыі ў бела- 
рускай прозе пач. XX ст. ( “рэалістычны ўзровень”) прыводзіцца 
А. Макарэвічам [1, с. 126-159]).

Якуб Колас заўсёды імкнуўся да панараннага апісання рэчаіснасці, 
малюнкавасці і аб’ёмнасці пісьма, пгго зрабіла падзейна-разгорнутае 
апавяданне вельмі прьщатнай формай для адлюстравання пісьменнікам 
індывідуальнага бачання рэалій свету.

Асноўная частка
Сярод твораў названай жанравай мадыфікацыі Я. Коласа 20 -  30-х гг. 

найбольш прадстаўлены апавяданні на бытавую тэму (наприклад, “Чо- 
ран”, “3 боку ад жыцця”, “Агатка”, “Адукацыя", “Туды, на Нёман!”, 
“Арыніна перамога”, “Кінахроніка”, “Макарка Навак”); зрэдку сустра- 
каюцца творы на ваенную тэму (наприклад, “Сяргей Карага”), бо ў 
эпоху міжваенных дзесяцігоддзяў гэтая тэма не была такой актуальнай, 
як у папярэдні і наступны перыяды. Пераважная большасць твораў 
пісьменніка 20 -  30-х гг. прасякнута сацыяльнай праблематыкай, а таму 
сацыяльная завостранасць з ’яўляецца вызначальнай прыкметай падзей- 
на-разгорнутых апавяданняў Я. Ко ласа гэтага часу. Існує сэнсавая пе- 
ракрыжаванасць паміж творамі. Болын таго, у кожным новым апавя
данні вырашэнне пэўных сацыяльных праблем атрымлівае сваё далейшае 
развіццё (Падобныя заўвагі адносна падзейна-разгорнутых апавядан- 
няў Я. Ко ласа на ваенную і бытавую тэму, напісаных у пачатку XX ст., 
робіць А. Макарэвіч [1, с. 130]).

Творы названай мадыфікацыі ў 20-я і 30-я гг. не былі адназначнымі 
не толькі па сваім ідэйна-мастацкім змесце, але і па стылёвых, структур
ных асаблівасцях, што яскрава выяўляла спецыфіку мастацкага асэнса- 
вання рэчаіснасці Я. Коласам.

Паводле вызначэнняў І. Навуменкі, апавяданні Я. Коласа 20-х гг. 
прьпсметна вылучаліся на фоне тагачаснай прозы, асабліва маладнякоў- 
скай, духам памяркоўнасці, разважлівасці. У яго творах няма эмацыя- 
нальных “выбухаў”, звязаных з паказам хуткаплынных перамен у ся- 
лянскай псіхалогіі. Творы пабудаваны на канфлікце, дзе сутыкаюцца 
мараль, ідэалогія старая і новая, прынесеная рэвалюцыяй, з ідэаламі і 
перспектывамі сацыялістычнага будаўніцтва (аб гэтым гл.: [2, с. 195]).

Светаўспрыманне пісьменніка ў 20-я гг. набліжалася да народнага. 
Аб гэтым сведчыць выкарыстанне аўтарам эпізодаў з вясковага жыцця, 
сакавітай вобразнай народнай мовы, яркай трапнай дэталі замест гру- 
васткіх апісанняў і тлумачэнняў. Народная мудрасць і мараль -  гэта тая 
мерка, пры дапамозе якой аўтар ацэньвае ўчынкі сваіх герояў. Напрыклад, 
у падзейна-разгорнутым апавяданні “Чоран” сюжэт пабудаваны па прын- 
цыпе “злачынства і пакарання”. Аднак, у адрозненне ад вядомага твора 
Дастаеўскага, суд над “злачынцам” здзяйсняе само жыццё. У выніку 
свайго непаслушэнства шкадлівы хлопчык Цімох губляе самае дарагое

для яго -  бычка Чорана. Апавяданне носіць павучальны характар, што 
таксама было характэрна і для ранніх апавяданняў Я. Коласа.

У падзейна-разгорнутых апавяданнях 20-х гг. аўтар не “разжоўвае” чы- 
тачу тыя ці іншыя высновы, да якіх прыходзіць сам, а пакідае за ім права на 
самастойныя вывады, арыентуе яго на сутворчасць, падводзіць рэцьшіента 
да развіцця яго асабістай сэнсавай канцэнцыі на падставе прачытанага ў 
кантэксце гістарычнай рухомасці мастацкага твора. Шляхам стварэння псіха- 
лагічнага напружання ў сваіх апавяданнях пісьменнік набліжае чытача да 
стану эмацыйнай узрушанасці. У такім стане рэцыпіент ужо не можа заста- 
вадца проста назіральнікам, ён адчувае сябе ў цэнтры падзей, прапускае 
кожны эпізод праз прызму сваёй сістэмы маральных капггоўнасцей.

Разгорнутыя апісанні прыроды не былі характэрнымі для падзейна- 
разгорнутых апавяданняў Я. Коласа 20-х гг. Кароткія пейзажныя зама- 
лёўкі, як правіла, выкарыстоўваліся пісьменнікам для стварэння пэўна- 
га эмацыянальнага тону аповеду, які настройваў чытача на памяркоўнасць 
і разважлівасць, сур’ёзнае і ўдумлівае прачытанне твора. Акрамя таго, 
праз прыродаапісанні аўтар апасродкавана даваў ацэнку грамадска-са- 
цыяльным адносінам персанажаў, а таксама ўжываў іх у якасці сродку 
псіхалагічнай характарыстыкі герояў апавяданняў.

Калі ў 20-я гг. Я. Колас быў песняром беларускага нацыянальнага 
адраджэння, “прарокам нацыі”, праўдзіва паказваў лёс народа ў пера- 
ломныя моманты гісторыі, то ў перыяд 30-х гг. з характэрным для яго 
татальным прэсінгам на свядомасць асобы пісьменнік адыходзіў ад ра- 
нейшых мастацкіх здабьггкаў у бок павярхоўнасці адлюстравання праяў 
супярэчлівай рэчаіснасці. Аб’ектыўна не прымаючы гэтую рэчаіснасць, 
ён відавочна ўслаўляў яе. Аднак у такім услаўленні хаваецца яшчэ і 
нешта іншае; яно часам дає адваротны сэнсаўтваральны вынік: за прас- 
татой стылю, павярхоўнасцю зместу хаваецца намёк на абсурднасць рэаль- 
нага (прататыпнага) жыцця. У залежнасці ад таго, што было першасным 
у творах 30-х гг. -  аналітычнае ці прапагандысцкае, -  складвалася і раз- 
вівалася альбо ўстойлівая, альбо хісткая стылёвая сістэма ў межах жан- 
равых мадыфікацый.

Традыцыйным элементам твораў “малой” прозы гэтага часу з’яўля- 
ліся разгорнутыя і кароткія рэтраспекцыі. Рэтраспекцыі ў падзейна-раз
горнутых апавяданнях Я. Коласа 20 -  30-х гг. уплывалі на спосаб жан- 
равага формаўтварэння, “вызначаючы” тып і асаблівасці жанравых 
мадыфікацый. Так, напрыклад, рэтраспекцыі падзейна-разгорнутых апа- 
вяданняў Якуба Коласа названага перыяду маюць формы апавядальных 
гісторый ( “Крывавывір”, “Арыніна перамога”, “Макарка Навак”, “Агат- 
ка”, “Хатка над балотам”), навел ( “Чоран”, “Агатка”), абразкоў ( “Да- 
чакаўся”, “Макарка Навак”, “Арыніна перамога”, “3 боку ад жыцця”, 
“Туды, на Нёман!”). Акрамя таго, Коласавым апавяданням уласцівы 
рэтраспекцыі ў форме аўтарскіх каментарыяў ( “Чоран”), канстатацый 
( “Кінахроніка”, “Чоран”), сведчанняў ( “Чоран”), абагульненняў 
( “Кінахроніка”, “Арыніна перамога”).

Па форме рэтраспекцыі падзейна-разгорнутых апавяданняў 20-х і 
30-х гг. значных адрозненняў паміж сабой не мелі, аднак яны выконвалі 
розную сэнсаўтваральную ролю. Рэтраспекцыі падзейна-разгорнутых апа- 
вяданняў 20-х гг. садзейнічалі выяўленню прычынна-выніковых сувязей 
у творы, раскрыццю характараў галоўных герояў твораў. Напрыклад, 
рэтраспектыва апавядання “Крывавы вір” Якуба Ко ласа раскрывав пры- 
чыну ўчынку дзеда Патапа, у выніку якога адбылося забойства Грышы.

Рэтраспекцыйны спосаб адлюстравання рэчаіснасці ў 30-я гг. выка- 
рыстоўваецца з іншай мэтай: для надання сюжэту болыпай сацыяльнай 
завостранасці, для рэзкага супрацьпастаўлення прадстаўнікоў “новага” 
і “старога” свету ( “Арыніна перамога”, “Макарка Навак”). У апавя
данні “Арыніна перамога” рэтраспекцыі-ўспаміны паслядоўна нанізва- 
юцца адна на адну і паступова ствараюць карціну змрочнага міну лага. 
Кожны наступны эпізод жыцця Арыны паказаны больш разгорнута ў 
параўнанні з папярэднім, выкарыстоўваюцца новыя мастацкія сродкі, 
што стварае ілюзію павольнага раскрыцця характару самой гераіні, ад
нак фактычна такое раскрыццё не здзяйсняецца. Эпізоды жыцця Ары
ны падаюцца вельмі падрабязна, уключаючы ў сябе і канкрэтныя фак
ты, і ацэначныя аўтарскія характарыстьпсі падзей, і думкі, пачуцці гераіні, 
што апасродкавана перадаюцца праз аўтарскі аповед і служаць не для 
раскрыцця характару вобраза Арыны, а для адлюстравання паслякаст- 
рычніцкай рэчаіснасці з пункту погляду савецкай ідэалогіі.

У цэнтры ўвагі Я. Коласа як у 20-я, так і ў 30-я гг. знаходзяцца 
людзі рознага ўзросту: ад дзяцей (Цімох -  “Чоран”, Агатка -  аднаймен- 
ны твор, Макарка Навак -  аднайменны твор) да старых (Дзед Патап, 
старая пані -  “Крывавы вір”, дзед Павал -  “3 боку ад жыцця”, “Агат
ка”). Аднак глыбіня мастацкага раскрыцця характараў персанажаў -  
прадстаўнікоў супрацьлеглых сацыяльных груп залежыць ад даміную- 
чых грамадска-палітычных установак у тыя часы. У 20-я гг. вобразам 
прадстаўнікоў рознага сацыяльнага паходжання надавалася аднолькава 
важнае значэнне ў выкананні сэнсаўтваральнай функцыі. Я. Ко лас, во- 
пытны псіхолаг і аналітык, імкнуўся пранікнуць ва ўнутраны свет ство- 
раных ім герояў, выразна выявіць іх характары, выкарыстоўваючы для 
гэтага шматлікія мастацкія прыёмы: унутраныя маналогі, дыялогі, мас
тацкія дэталі, апісанні знешнасці персанажаў і інш. Паміж радкоў чыта- 
юцца аўтарскія адносіны да літаратурных герояў і падзей твора, якія 
паказваюцца як супярэчлівыя, шматпраблемныя і неадназначныя па- 
водле сваёй выніковасці. Няма тут той катэгарычнасці і фармальнага 
падзелу людзей на добрых і дрэнных, якія навязвала савецкая ідэало- 
гія. Паказальна тое, што глыбіню мастацкага адлюстравання рэчаіснасці 
можна прасачыць не толькі на прыкладзе асобных твораў, але і сукуп- 
насці апавяданняў, адчуваецца, што аўтар імкнуўся асэнсаваць тую ці 
іншую праблему не раптоўна, а на працягу пэўнага часу. Напрыклад, 
апавяданні “Крывавы вір”, “Ванька Кудлаты” сведчаць, што для Я. Ко
ласа “вір” -  гэта не проста мастацкі вобраз, які трапна характарызуе

трагічнае становіпгча ў краіне, а вобаз, які “пульсує” ў яго свядомасці, 
нараджае аб’ёмнае асэнсаванне сутнасці тагачасных грамадскіх праб- 
лем. У падзейна-разгорнутым апавяданні “Дачакаўся” голас аўтара-апа- 
вядальніка іншы раз зліваецца з голасам галоўнага героя твора Рамана 
Шулядзяка: літаратурны герой выконвае функцыю носьбіта аўтарскіх 
поглядаў на рэчаіснасць, якая адлюстроўваецца ў творы. Дзякуючы гэ- 
таму асэнсаванне гэтай рэчаіснасці самім Я. Ко ласам, адносіны да яе 
пісьменніка становяцца выразнымі і зразумелымі для чытача.

У 30-я гг. вобразы “новага” і “старога” свету супрацьпастаўляюцца. 
Так, напрыклад, у апавяданні “Макарка Навак” кантрастнасць аповеду 
дасягаецца шляхам супрацьпастаўлення вобразаў поля з рэтраспекцыі- 
абразка і рэальнага плану. 3 гэтай жа мэтай уводзіцца штучны вобраз 
трактарысткі Марыны Кунашкі. З ’яўленне такой гераіні ўжо само па 
сабе супярэчыць традыцыйным уяўленням беларусаў аб ролі і прызна- 
чэнні жанчыны ў грамадстве: жонкі, маці, гаспадыні. Наогул характары 
падзейна-разгорнутых апавяданняў 30-х гг. схематычныя, павярхоўныя 
(Макарка Навак -  аднайменнае апавяданне, Арына -  “Арыніна перамо
га”, Ева -  “Кінахроніка”), далёкія ад мастацкага іх развіцця. У гэтым, 
з аднаго боку, бачыцца вынік маральнага кампрамісу, на які давялося 
пайсці пісьменніку ва ўмовах ідэалагічнага ўціску, бо ўзнікала неабход- 
насць хаваць за схемамі і штампамі жывыя чалавечыя характары, праз 
грунтоўнае раскрыццё якіх выявіўся б светапогляд пісьменніка. 3 дру- 
гога боку, схематызм, прастата, стылёвая і формаўтваральная штампава- 
насць -  гэта своеасаблівыя формы аўтарскіх ацэнак рэчаіснасці, якія ад- 
люстроўваюцца ў творы. Тут, думаецца, праяўляецца асабліва такая важная 
рыса літаратуры таталітарнага грамадства, як адлюстраванне сутнасці ідэй- 
нага зместу праз відавочную мастацкую схему, якая характарызуе віда- 
вочную схему пэўных з’яў, абсурду рэальнага жыцця. У такога кшталту 
літаратуры ўтрымліваецца апасродкаваны эпатаж. Такая схаваная форма 
эпатажу-здзеку разлічана на сутворчасць з дасціпнай рэцэпцыйнай свядо- 
масцю. Прастата і сэнсаўтваральны схематызм, якія грунтуюцца на выка- 
рыстанні адпаведных формаўтваральных сродкаў, -  гэта своеасаблівы 
спосаб характарыстыкі сутнасці праяў новага часу і грамадскай свядо
масці.

Заключэнне
Стылёвыя і формаўтваральныя асаблівасці падзейна-разгорнутых апа- 

вяданняў Я. Коласа 20 -  30-х гг. знаходзяцца ў прамой залежнасці не 
толькі ад мастацкага мыслення пісьменніка як суб’ектыўнай данасці, а 
таксама і ад спецыфікі грамадскай свядомасці і дамінуючых формаў яе 
мыслення. Сутнасць мыслення прататыпнай рэчаіснасці, сутнасць адносін 
да жыцця герояў новага часу адлюстроўваюцца праз характэрныя для 
гэтага часу формы выказвання, ацэнкі і інш. Вобразы-штампы, формы- 
калькі, адпаведная лексіка ў прааналізаваных апавяданнях Я. Коласа 
30-х гг. -  гэта, верагодна, своеасаблівыя сродкі дасягнення такога сгылё-

вага эфекту, які падводзіць рэцыпіента да разумения сутнасці з’яў, адлю- 
страваных Я. Коласам, ацэнкі іх з пазіцыі аб’ектыўнасці, а не зададзенай 
рэпрэзентацыйнасці. Спрошчаныя форма, стыль і змест такіх падзейна- 
разгорнутых апавяданняў, як “Макарка Навак”, “Арыніна перамога”, 
“Кінахроніка” -  гэта сведчанне сутнасці формы, стылю і зместу праяў 
новага жыцця.

